
Mesiras per proteger ils avieuls
Grond engaschi en il cussegl naziunal

DA LUCAS DEPLAZES / ANR

■ Il cussegl naziunal ha acceptà duas
moziuns en favur da la protecziun dals
avieuls. In scumond da pesticids ha el
refusà. L’agricultura dovra meds che-
mics per proteger tschertas culturas.
Silva Semadeni (pss/GR) ha fatg attent a
la grondamuntada dals avieuls per l’agri-
cultura en general e per ils territoris al-
pins en spezial. Tenor Semadeni munta
il diever d’insecticids in grond privel per
ils avieuls. L’enviern 2011/12 ha quasi la
mesadad dals pievels d’avieuls betg sur-
vivì. L’onn 2012/13 ha il Grischun pers
32% dals avieuls. En l’ulteriura Svizra
han ins registrà ina sperdita da 28%. Ils
motivs èn la varroa, il clima e l’ambient.
Semadeni è cunscienta che la prove-
gnientscha da la muria dals avieuls n’è
anc betg perscrutada suffizientamain.
Ord quest motiv proponan duas mo-
ziuns da la cumissiun per scienza, educa-
ziun e cultua in plan dal proceder per
erurir ils vairs motivs da la muria dals
avieuls. Il cussegl federal duai plinavant
elavurar il plan per realisar las diversas
mesiras. En vista a la cumplexitad dals
problems e dals parairis cuntravers duai
la problematica vegnir perscrutada sin
livel scientific fin l’onn 2015.

Bernhard Guhl (pbd/AG) ha cità Ein-
stein sco suonda: «Svaneschan ils avieuls,
ha la populaziun sulettamain quatter

onns da surviver.» La situaziun saja vaira-
main fitg seriusa, ha fatg attent il pledader
da la cumissiun che recumonda d’accep-
tar la moziun cun 14 cunter 9 vuschs.

Chemia è necessaria
Nadja Pieren (pps/BE), la pledadra da la
minoritad da la cumissiun, fa attent al
privel da las moziuns per l’agricultura. In
scumond da pesticids fiss fatal per la cul-
tivaziun da products agrars che èn da
muntada vitala per il provediment dal
pievel. In connex cun il diever da pesti-
cids per proteger las plantas e la muria
dals avieuls na saja betg cumprovada. En
ils territoris muntagnards na saja la situa-
ziun betg meglra, cumbain ch’ins dovria
bler pli paucs pesticids. Pieren fa allusiun
a la posiziun da l’Uniun purila svizra che
ha admonì da vulair restrenscher massi-
vamain il diever da pesticids.

Cusseglier federal Johann Schneider-
Ammann ha sincerà che la regenza perse-
quiteschia il svilup cun gronda atten-
ziun. Ils avieuls èn in simbol per ina cun-
trada intacta. Il cussegl federal ha gia in-
stradà diversas mesiras per meglierar la
situaziun. Concret ha el numnà il center
per avieuls (Agroscop), la finanziaziun da
studis davart ils avieuls a l’Universitad da
Berna ed il sustegn e la coordinaziun da
la perscrutaziun naziunala ed internaziu-
nala. Schneider-Ammann ha menziunà
il scumond per divers pesticids per dus

onns, e quai sin recumandaziun da l’UE.
El ha dentant admonì da restrenscher il
diever da meds chemics memia fitg.
L’agricultura na po betg desister da meds
per proteger diversas culturas sco tartuf-
fels, terc, fluras-sulegl. Il cussegl federal
è pront d’acceptar duasmoziuns. Ina ter-
za moziun che vul scumandar pesticids
refusa la regenza. En quest senn ha ac-
ceptà il cussegl naziunal diversas mesiras
per dapli protecziun dals avieuls.

L’avegnir dal plaz da finanzas
svizzer en discussiun

nr/ld) Onns a la lunga han las ban-
ed il plaz da finanzas svizzer giudì
eputaziunmundialadanumepum.
i la dispita da las bancas cun
erica ha midà il vent. L’America
enda l’imposiziun da taglia per tut
burgais, era quels en l’ester.

ECDvul far respectar tut il mund ses
dards. L’Uniun europeica (UE) ha
mira d’introducir per tut las bancas
arat d’infurmaziuns automatic. La
a dispona actualmain da nagina
egia davart l’avegnir dal plaz da fi-
as svizzer. Las posiziuns da las par-
politicas èn cuntraversas e procuran
malsegirezza. En vista a quella situa-
ha la Partida socialdemocratica da
izra (pss) pretendì ina sessiun extra-
naria.
usanne Leutenegger Oberholzer
BL) è persvadida ch’in plaz da finan-
un daners nairs n’ha nagin avegnir
er la Svizra. Il secret da banca saja
ntà in secret per zuppentar la facul-
davant il fiscus. La transparenza ve-
uschia u uschia; l’informatisaziun

movia il svilup sco quai che han de-
sà divers cas. La pss pretenda che la
a decleria l’infurmaziun automatica
egla, tenor las propostas en il «Rap-
Brunetti». Ils daners nairs han mess
izra sut in squitsch enorm, ha fatg
nt Leutenegger. Per Margret Kiener
en (pss/BE) munta l’omissiun da
a ina cugliunaria dal pievel en ina di-

mesiun da var 18 milliardas francs. Ella
ha cità la «NZZ» che ha calculà la summa
sin var 30 milliardas francs.

Per Pirmin Schwander (pps/SZ) è mai
stà il secret da banca ina finamira per
cugliunar la taglia, mabain per proteger
la sfera privata dal singul burgais.
L’omissiun da taglia è adina stada in de-
lict. Hans Kaufmann (pps/ZH) ha pre-
tendì che la regulaziun custia als consu-
ments quatter milliardas. Uss existia il
privel che er las assicuranzas vegnian in-
volvadas. Ruedi Noser (pld/ZH) ha con-
statà ch’in barat d’infurmaziuns automa-
tic dovria il consentiment dal pievel sviz-
zer. Avant che la Svizra garanteschia il ba-
rat automatic stoppia quai er esser il cas
en auters lieus cun privilegis fiscals.Quai
saja ina illusiun da crair che l’UE fetschia
a la Svizra concessiuns en cas ch’ella in-
troducessia immediat il barat automatic.
Dapi l’onn 2008 haja la Svizra in maletg
negativ davart lur politica da finanzas.
Noser ha deplorà che quai dovria be in
squitsch e la Svizra fetschia obedien-
tscha.

Per la pcd/pev – che han inoltrà duas
intervenziun en chaussa – vegnia en du-
monda in barat d’infurmaziuns automa-
tic pir cura che ils ulteriurs plazs rele-
vants da finanzas da l’UEhajan introducì
quest sistem. LeoMüller (pcd/LU) ha ac-
centuà la muntada dal plaz da finanzas
per la Svizra che administreschia in quart
da la facultad mundiala.

9 vischnancas da Surses
èn «citad d’energia»

Il Surses ha survegnì il label «citad d’ener-
gia». Quai tenor l’uniun purtadra citad
d’energia e l’Uffizi federal d’energia. Il label
vegn surdà a vischnancas per lur resultats
exemplarics e cumprovabels en il sectur da
la politica d’energia communala. En Svizra
datti actualmain 329 «citads d’energia».

Scola da talents porscha
ina scolaziun da tir

La Scola da talents a Glion porscha a par-
tir da l’avust er ina scolaziun da tir. Dus
scolars sajan s’annunziads per questa pur-
schida, haditg ilmainascolaGieriTschuor.
Sper ils roms da scola usitads han ils dus
scolars quatter giadas ad emna instruc-
ziun da sajettar. Sper la Scola da talents a
Glion porscha era l’Institut Otalpin a
Ftan instrucziuns da sajettar, quai dentant
en cumbinaziun cun passlung.

Academia Engiadina:
Parsura Annemarie Perl

La direcziun da l’Academia Engiadina va
suenter 22 en novs mauns. La radunanza

generala ha elegì sco nova presidenta dal
cussegl d’administraziun la deputada dal
cussegl grond Annemarie Perl da Puntra-
schigna. Ella succeda uschia a omas
Nievergelt che ha presidià l’institut du-
rant 22 onns. Matthias Steiger, il rectur
da la Scola spezialisada superiura da tu-
rissem grischuna, surpiglia da nov er la
direcziun generala da l’Academia Engia-
dina.

Transplantaziuns dal
cor vinavant en trais lieus

Per il mument duajan vegnir fatgas
transplantaziuns dal cor en ils trais
lieus d’enfin uss, en ils ospitals d’uni-
versitad da Berna, Losanna e Turitg.
Quai propona in gremi d’experts per
mauns da la conferenza chantunala
dals directurs da sanadad. Ils experts
han analisà ils resultats da tractament
dals davos onns. Il facit: la qualitad dal
tractament è buna en tut ils trais ospi-
tals.

La cumissiun propona dentant da
far in concept cumplessiv per trans-
plantaziuns dal cor ed ulteriuras insuf-
ficienzas dal cor. Perquai ch’i dat en
Svizra paucas transplantaziuns dal cor
vulan ils chantuns laschar far trans-
plantaziuns mo pli en dus da quests
ospitals.

Sinéad O’Connor al
festival Voices on Top

La chantadura irlandaisa Sinéad O’Connor
è in dals gronds acts dal festival da musica
a Puntraschigna. Per la quarta ediziun ha
l’organisaziun Voices on Top plinavant er
engaschà Francesco de Gregori, Seven, la
gruppa 77 Bombay Street e Frölein Da
Capo. Durant ils 4 dis dal festival èn er ar-
tists indigens represchentads. Uschia chan-
ta per exempel Martina Lynn da La Punt-
Chamues-ch avant il concert da Francesco
de Gregori. Da la partida èn er Curdin Ni-
colay e la gruppa dal Partenz Malenco.

Viafier retica vul nova
staziun a San Murezzan

Cun in project da total 53 milliuns francs
vul laViafier retica adattar la staziundaSan
Murezzan als basegns d’ozendi. Sper ina
modernisaziun da l’areal da la staziun fa er
ina nova rundella part dal concept sco er
ina nova via da velo lung la Via Grevas ed
ina plazza da farmada per cars. La vi-
schnanca da San Murezzan survegn plina-
vant er la pussaivladad da realisar empri-
mas abitaziuns a l’ur da l’areal. La votaziun
a l’urna per la revisiun parziala da la plani-
saziun locala è previda per ils 24 da novem-
ber 2013.

Eclat en la direcziun
dad Economiesuisse

Economiesuisse ha annunzià duas de-
missiuns. Rudolf Wehrli sa retira sin la
fin d’avust sco president da l’uniun te-
tgala da l’economia svizra. La raschun
saja il grond squitsch dal temp da quest
uffizi, ha communitgà Economiesuis-
se.

Per immediat demissiunescha il di-
rectur da l’uniun tetgala, Pascal Genti-
netta, la raschun sajan differents mainis
pertutgant la strategia. Ad interim
maina il schefeconom, Rudolf Minsch,
la direcziun dad Economiesuisse.

L’armada vul
center electronic

L’armada duai pudair dar ora l’auter
onn passa 505 milliuns francs per im-
mobiglias. Quai tenor il messadi d’im-
mobiglias ch’il cussegl dals chantuns ha
approvà.

Il cussegl dals chantuns ha approvà
il messadi d’immobiglias 2013 dal de-
partament federal da defensiun, pro-
tecziun da la populaziun e sport. Il
punct principal da quella è in nov cen-
ter electronic da calculaziun per 150
milliuns francs.

Ils avieuls
La tgira dals avieuls è per gronda
part ina lavur da hobi. L’uniun
dals apiculturs da la Svizra ru-
mantscha e tudestga dumbra var
13 000 commembers. La gronda
part dals apiculturs venda sezza il
mel, ina part va a grossists.
Mintg’onn vegn producì en Sviz-
ra var 2000–3000 tonnas mel
d’avieuls en la valita da 50 mil-
liuns francs.

Durant la Segunda guerra
mundiala han ins dumbrà en
Svizra var 340 000 pievels
d’avieuls. L’onn 2000 era il dum-
ber sa reducì sin 200 000 ed ac-
tualmain quintan ins cun var
100 000 pievels.

